
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಞ್ಚತುರ್ಥಕಾಣ್ಡೇ  ಸಪ್ತಮಃ  ಪ್ರಶ್ನಃ  –
ವಸೋರ್ಧಾರಾದಿಶಿಷ್ಟ  ಸಂಸ್ಕಾರಾಭಿಧಾನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಅಗ್ನಾ॑ವಿಷ್ಣೂ  ಸ॒ಜೋಷ॑ಸೇ॒ಮಾ  ವ॑ರ್ಧನ್ತು  ವಾ॒ -
ಙ್ಗಿರಃ॑  ।  ಧ್ಯು॒ನೈಂರ್ವಾಜೇ॑ಭಿ॒ರಾ  ಗ॑ತಮ್  ॥  ವಾಜ॑ಶ್ಚ
ಮೇ  ಪ್ರಸ॒ವಶ್ಚ॑  ಮೇ॒  ಪ್ರಯ॑ತಿಶ್ಚ  ಮೇ॒  ಪ್ರಸಿ॑ತಿಶ್ಚ  ಮೇ
ಧೀ॒ತಿಶ್ಚ॑  ಮೇ॒  ಕ್ರತು॑ಶ್ಚ  ಮೇ॒  ಸ್ವರ॑ಶ್ಚ  ಮೇ॒
ಶ್ಲೋಕ॑ಶ್ಚ  ಮೇ  ಶ್ರಾ॒ವಶ್ಚ॑  ಮೇ॒  ಶ್ರುತಿ॑ಶ್ಚ  ಮೇ॒
ಜ್ಯೋತಿ॑ಶ್ಚ  ಮೇ॒  ಸುವ॑ಶ್ಚ  ಮೇ  ಪ್ರಾ॒ಣಶ್ಚ॑  ಮೇ  ಽಪಾ॒ನ - [
ಪ್ರಾ॒ಣಶ್ಚ॑  ಮೇ  ಽಪಾ॒ನಃ , ಚ॒  ಮೇ॒  ವ್ಯಾ॒ನಶ್ಚ॒  ಮೇ
ಽಸು॑ಶ್ಚ  ಮೇ ] 1

-ಶ್ಚ॑  ಮೇ  ವ್ಯಾ॒ನಶ್ಚ॒  ಮೇ  ಽಸು॑ಶ್ಚ  ಮೇ  ಚಿ॒ತ್ತ -ಞ್ಚ॑  ಮ॒
ಆಧೀ॑ತ -ಞ್ಚ  ಮೇ॒  ವಾಕ್ಚ॑  ಮೇ॒  ಮನ॑ಶ್ಚ  ಮೇ॒  ಚಖ್ಷು॑ಶ್ಚ
ಮೇ॒  ಶ್ರೋತ್ರ॑ -ಞ್ಚ  ಮೇ॒  ದಖ್ಷ॑ಶ್ಚ  ಮೇ॒  ಬಲ॑ -ಞ್ಚ  ಮ॒
ಓಜ॑ಶ್ಚ  ಮೇ॒  ಸಹ॑ಶ್ಚ  ಮ॒  ಆಯು॑ಶ್ಚ  ಮೇ  ಜ॒ರಾ  ಚ॑  ಮ  ಆ॒ತ್ಮಾ
ಚ॑  ಮೇ  ತ॒ನೂಶ್ಚ॑  ಮೇ॒  ಶರ್ಮ॑  ಚ  ಮೇ॒  ವರ್ಮ॑  ಚ॒  ಮೇ
ಽಙ್ಗಾ॑ನಿ  ಚ  ಮೇ॒  ಽಸ್ಥಾನಿ॑  ಚ  ಮೇ॒  ಪರೂಗ್ಂ॑ಷಿ  ಚ  ಮೇ॒
ಶರೀ॑ರಾಣಿ  ಚ  ಮೇ  ॥  2 ॥
(ಅ॒ಪಾ॒ನ  – ಸ್ತ॒ನೂಶ್ಚ॑  ಮೇ॒  – ಽಷ್ಟಾದ॑ಶ  ಚ ) (ಅ . 1)

ಜ್ಯೈಷ್ಠ್ಯ॑ -ಞ್ಚ  ಮ॒  ಆಧಿ॑ಪತ್ಯ -ಞ್ಚ  ಮೇ  ಮ॒ನ್ಯುಶ್ಚ॑
ಮೇ॒  ಭಾಮ॑ಶ್ಚ॒  ಮೇ -ಽಮ॑ಶ್ಚ॒  ಮೇ  ಽಭಂ॑ಶ್ಚ  ಮೇ  ಜೇ॒ಮಾ  ಚ॑  ಮೇ
ಮಹಿ॒ಮಾ  ಚ॑  ಮೇ  ವರಿ॒ಮಾ  ಚ॑  ಮೇ  ಪ್ರಥಿ॒ಮಾ  ಚ॑  ಮೇ  ವ॒ರ್ ​ಷ್ಮಾ
ಚ॑  ಮೇ  ದ್ರಾಘು॒ಯಾ  ಚ॑  ಮೇ  ವೃ॒ದ್ಧ -ಞ್ಚ॑  ಮೇ॒  ವೃದ್ಧಿ॑ಶ್ಚ
ಮೇ  ಸ॒ತ್ಯ -ಞ್ಚ॑  ಮೇ  ಶ್ರ॒ದ್ಧಾ  ಚ॑  ಮೇ॒  ಜಗ॑ಚ್ಚ  [ ] 3

-ಮೇ॒  ಧನ॑ -ಞ್ಚ  ಮೇ॒  ವಶ॑ಶ್ಚ  ಮೇ॒  ತ್ವಿಷಿ॑ಶ್ಚ  ಮೇ
ಕ್ರೀ॒ಡಾ  ಚ॑  ಮೇ॒  ಮೋದ॑ಶ್ಚ  ಮೇ  ಜಾ॒ತ -ಞ್ಚ॑  ಮೇ
ಜನಿ॒ಷ್ಯಮಾ॑ಣ -ಞ್ಚ  ಮೇ  ಸೂ॒ಕ್ತ -ಞ್ಚ॑  ಮೇ  ಸುಕೃ॒ತ -ಞ್ಚ॑  ಮೇ



ವಿ॒ತ್ತ -ಞ್ಚ॑  ಮೇ॒  ವೇದ್ಯ॑ -ಞ್ಚ  ಮೇ  ಭೂ॒ತಞ್ಚ॑  ಮೇ
ಭವಿ॒ಷ್ಯಚ್ಚ॑  ಮೇ  ಸು॒ಗ -ಞ್ಚ॑  ಮೇ  ಸು॒ಪಥ॑ -ಞ್ಚ  ಮ  ಋ॒ದ್ಧ -
ಞ್ಚ॑  ಮ॒  ಋದ್ಧಿ॑  ಶ್ಚ  ಮೇ  ಕೢ॒ಪ್ತ -ಞ್ಚ॑  ಮೇ॒  ಕೢಪ್ತಿ॑ಶ್ಚ
ಮೇ  ಮ॒ತಿಶ್ಚ॑  ಮೇ  ಸುಮ॒ತಿಶ್ಚ॑  ಮೇ  ॥  4 ॥
(ಜಗ॒ಚ್ಚ  – ರ್ಧಿ॒  – ಶ್ಚತು॑ರ್ದಶ  ಚ ) (ಅ . 2)

ಶ -ಞ್ಚ॑  ಮೇ॒  ಮಯ॑ಶ್ಚ  ಮೇ  ಪ್ರಿ॒ಯ -ಞ್ಚ॑  ಮೇ  ಽನುಕಾ॒ಮಶ್ಚ॑
ಮೇ॒  ಕಾಮ॑ಶ್ಚ  ಮೇ  ಸೌಮನ॒ಸಶ್ಚ॑  ಮೇ  ಭ॒ದ್ರ -ಞ್ಚ॑  ಮೇ॒
ಶ್ರೇಯ॑ಶ್ಚ  ಮೇ॒  ವಸ್ಯ॑ಶ್ಚ  ಮೇ॒  ಯಶ॑ಶ್ಚ  ಮೇ॒  ಭಗ॑ಶ್ಚ
ಮೇ॒  ದ್ರವಿ॑ಣ -ಞ್ಚ  ಮೇ  ಯ॒ನ್ತಾ  ಚ॑  ಮೇ  ಧ॒ರ್ತಾ  ಚ॑
ಮೇ॒ಖ್ಷೇಮ॑ಶ್ಚ  ಮೇ॒  ಧೃತಿ॑ಶ್ಚ  ಮೇ॒  ವಿಶ್ವ॑ -ಞ್ಚ  [ ] 5

ಮೇ॒  ಮಹ॑ಶ್ಚ  ಮೇ  ಸಂ॒ ​ವಿಁಚ್ಚ॑  ಮೇ॒  ಜ್ಞಾತ್ರ॑ -ಞ್ಚ  ಮೇ॒
ಸೂಶ್ಚ॑  ಮೇ  ಪ್ರ॒ಸೂಶ್ಚ॑  ಮೇ॒  ಸೀರ॑ -ಞ್ಚ  ಮೇ  ಲ॒ಯಶ್ಚ॑  ಮ
ಋ॒ತ -ಞ್ಚ॑  ಮೇ॒  ಽಮೃತ॑ -ಞ್ಚ  ಮೇ -ಽಯ॒ಖ್ಷ್ಮ -ಞ್ಚ॒  ಮೇ
ಽನಾ॑ಮಯಚ್ಚ  ಮೇ  ಜೀ॒ವಾತು॑ಶ್ಚ  ಮೇ  ದೀರ್ಘಾಯು॒ತ್ವ -ಞ್ಚ॑
ಮೇ  ಽನಮಿ॒ತ್ರ -ಞ್ಚ॒  ಮೇ  ಽಭ॑ಯ -ಞ್ಚ  ಮೇ  ಸು॒ಗ -ಞ್ಚ॑  ಮೇ॒
ಶಯ॑ನ -ಞ್ಚ  ಮೇ  ಸೂ॒ಷಾ  ಚ॑  ಮೇ  ಸು॒ದಿನ॑ -ಞ್ಚ  ಮೇ  ॥  6 ॥
( ವಿಶ್ವ॑ -ಞ್ಚ॒  – ಶಯ॑ನ  – ಮ॒ಷ್ಟೌ  ಚ॑  ) (ಅ . 3)

ಊರ್ಕ್ಚ॑  ಮೇ  ಸೂ॒ನೃತಾ॑  ಚ  ಮೇ॒  ಪಯ॑ಶ್ಚ  ಮೇ॒  ರಸ॑ಶ್ಚ  ಮೇ
ಘೃ॒ತ -ಞ್ಚ॑  ಮೇ॒  ಮಧು॑  ಚ  ಮೇ॒  ಸಗ್ಧಿ॑ಶ್ಚ  ಮೇ॒  ಸಪೀ॑ತಿಶ್ಚ
ಮೇ  ಕೃ॒ಷಿಶ್ಚ॑  ಮೇ॒  ವೃಷ್ಟಿ॑ಶ್ಚ  ಮೇ॒  ಜೈತ್ರ॑ -ಞ್ಚ  ಮ॒
ಔದ್ಭಿ॑ದ್ಯ -ಞ್ಚ  ಮೇ  ರ॒ಯಿಶ್ಚ॑  ಮೇ॒  ರಾಯ॑ಶ್ಚ  ಮೇ  ಪು॒ಷ್ಟ -
ಞ್ಚ॑  ಮೇ॒  ಪುಷ್ಟಿ॑ಶ್ಚ  ಮೇ  ವಿ॒ಭು  ಚ॑  [ವಿ॒ಭು  ಚ॑ , ಮೇ॒
ಪ್ರ॒ಭು  ಚ॑  ಮೇ ] 7

ಮೇ  ಪ್ರ॒ಭು  ಚ॑  ಮೇ  ಬ॒ಹು  ಚ॑  ಮೇ॒  ಭೂಯ॑ಶ್ಚ  ಮೇ  ಪೂ॒ರ್ಣ -
ಞ್ಚ॑  ಮೇ  ಪೂ॒ರ್ಣತ॑ರ -ಞ್ಚ॒  ಮೇ  ಽಖ್ಷಿ॑ತಿಶ್ಚ  ಮೇ॒
ಕೂಯ॑ವಾಶ್ಚ॒  ಮೇ -ಽನ್ನ॑ -ಞ್ಚ॒  ಮೇ  ಽಖ್ಷು॑ಚ್ಚ  ಮೇ
ವ್ರೀ॒ಹಯ॑ಶ್ಚ  ಮೇ॒  ಯವಾ᳚ಶ್ಚ  ಮೇ॒  ಮಾಷಾ᳚ಶ್ಚ  ಮೇ॒
ತಿಲಾ᳚ಶ್ಚ  ಮೇ  ಮು॒ದ್ಗಾಶ್ಚ॑  ಮೇ  ಖ॒ಲ್ವಾ᳚ಶ್ಚ  ಮೇ
ಗೋ॒ಧೂಮಾ᳚ಶ್ಚ  ಮೇ  ಮ॒ಸುರಾ᳚ - -ಶ್ಚ  ಮೇ  ಪ್ರಿ॒ಯಙ್ಗ॑ವಶ್ಚ॒
ಮೇ  ಽಣ॑ವಶ್ಚ  ಮೇ  ಶ್ಯಾ॒ಮಾಕಾ᳚ಶ್ಚ  ಮೇ  ನೀ॒ವಾರಾ᳚ಶ್ಚ  ಮೇ  ॥
8 ॥
(ವಿ॒ಭು  ಚ॑  – ಮ॒ಸುರಾ॒  – ಶ್ಚತು॑ರ್ದಶ  ಚ ) (ಅ . 4)

ಅಶ್ಮಾ॑  ಚ  ಮೇ॒  ಮೃತ್ತಿ॑ಕಾ  ಚ  ಮೇ  ಗಿ॒ರಯ॑ಶ್ಚ  ಮೇ॒
ಪರ್ವ॑ತಾಶ್ಚ  ಮೇ॒  ಸಿಕ॑ತಾಶ್ಚ  ಮೇ॒  ವನ॒ಸ್ಪತ॑ಯಶ್ಚ  ಮೇ॒
ಹಿರ॑ಣ್ಯ -ಞ್ಚ॒  ಮೇ  ಽಯ॑ಶ್ಚ  ಮೇ॒  ಸೀಸ॑ -ಞ್ಚ  ಮೇ॒
ತ್ರಪು॑ಶ್ಚ  ಮೇ  ಶ್ಯಾ॒ಮ -ಞ್ಚ॑  ಮೇ  ಲೋ॒ಹ -ಞ್ಚ॑  ಮೇ॒ -
ಽಗ್ನಿಶ್ಚ॑  ಮ॒  ಆಪ॑ಶ್ಚ  ಮೇವೀ॒ರುಧ॑ಶ್ಚ  ಮ॒  ಓಷ॑ಧಯಶ್ಚ  ಮೇ



ಕೃಷ್ಟಪ॒ಚ್ಯ -ಞ್ಚ॑  [ಕೃಷ್ಟಪ॒ಚ್ಯ -ಞ್ಚ॑ , ಮೇ॒
ಽಕೃ॒ಷ್ಟ॒ಪ॒ಚ್ಯ -ಞ್ಚ॑  ಮೇ ] 9

ಮೇ  ಽಕೃಷ್ಟಪ॒ಚ್ಯ -ಞ್ಚ॑  ಮೇ  ಗ್ರ್ಮಾ॒ಯಾಶ್ಚ॑  ಮೇ  ಪ॒ಶವ॑
ಆರ॒ಣ್ಯಾಶ್ಚ॑  ಯ॒ಜ್ಞೇನ॑  ಕಲ್ಪನ್ತಾಂ  ​ವಿಁ॒ತ್ತ -ಞ್ಚ॑
ಮೇ॒  ವಿತ್ತಿ॑ಶ್ಚ  ಮೇ  ಭೂ॒ತ -ಞ್ಚ॑  ಮೇ॒  ಭೂತಿ॑ಶ್ಚ  ಮೇ॒
ವಸು॑  ಚ  ಮೇ  ವಸ॒ತಿಶ್ಚ॑  ಮೇ॒  ಕರ್ಮ॑  ಚ  ಮೇ॒  ಶಕ್ತಿ॑ಶ್ಚ॒  ಮೇ
-ಽರ್ಥ॑ಶ್ಚ  ಮ॒  ಏಮ॑ಶ್ಚ  ಮ॒  ಇತಿ॑ಶ್ಚ  ಮೇ॒  ಗತಿ॑ಶ್ಚ  ಮೇ  ॥  10
(ಕೃ॒ಷ್ಟ॒ಪ॒ಚ್ಯ -ಞ್ಚಾ॒  – ಽಷ್ಟಾಚ॑ತ್ವಾರಿಗ್ಂಶಚ್ಚ )
(ಅ . 5)

ಅ॒ಗ್ನಿಶ್ಚ॑  ಮ॒  ಇನ್ದ್ರ॑ಶ್ಚ  ಮೇ॒  ಸೋಮ॑ಶ್ಚ  ಮ॒
ಇನ್ದ್ರ॑ಶ್ಚ  ಮೇ  ಸವಿ॒ತಾ  ಚ॑  ಮ॒  ಇನ್ದ್ರ॑ಶ್ಚ  ಮೇ॒
ಸರ॑ಸ್ವತೀ  ಚ  ಮ॒  ಇನ್ದ್ರ॑ಶ್ಚ  ಮೇ  ಪೂ॒ಷಾ  ಚ॑  ಮ॒
ಇನ್ದ್ರ॑ಶ್ಚ  ಮೇ॒  ಬೃಹ॒ಸ್ಪತಿ॑ಶ್ಚ  ಮ॒  ಇನ್ದ್ರ॑ಶ್ಚ  ಮೇ
ಮಿ॒ತ್ರಶ್ಚ॑  ಮ॒  ಇನ್ದ್ರ॑ಶ್ಚ  ಮೇ॒  ವರು॑ಣಶ್ಚ  ಮ॒
ಇನ್ದ್ರ॑ಶ್ಚ  ಮೇ॒  ತ್ವಷ್ಟಾ॑  ಚ  – [ ] 11

ಮ॒  ಇನ್ದ್ರ॑ಶ್ಚ  ಮೇ  ಧಾ॒ತಾ  ಚ॑  ಮ॒  ಇನ್ದ್ರ॑ಶ್ಚ  ಮೇ॒
ವಿಷ್ಣು॑ಶ್ಚ  ಮ॒  ಇನ್ದ್ರ॑ಶ್ಚ  ಮೇ॒  ಽಶ್ವಿನೌ॑  ಚ  ಮ॒
ಇನ್ದ್ರ॑ಶ್ಚ  ಮೇ  ಮ॒ರುತ॑ಶ್ಚ  ಮ॒  ಇನ್ದ್ರ॑ಶ್ಚ  ಮೇ॒
ವಿಶ್ವೇ॑  ಚ  ಮೇ  ದೇ॒ವಾ  ಇನ್ದ್ರ॑ಶ್ಚ  ಮೇ  ಪೃಥಿ॒ವೀ  ಚ॑  ಮ॒
ಇನ್ದ್ರ॑ಶ್ಚ  ಮೇ॒ -ಽನ್ತರಿ॑ಖ್ಷ -ಞ್ಚ  ಮ॒  ಇನ್ದ್ರ॑ಶ್ಚ
ಮೇ॒  ದ್ಯೌಶ್ಚ॑  ಮ॒  ಇನ್ದ್ರ॑ಶ್ಚ  ಮೇ॒  ದಿಶ॑ಶ್ಚ  ಮ॒
ಇನ್ದ್ರ॑ಶ್ಚ  ಮೇ  ಮೂ॒ರ್ಧಾ  ಚ॑  ಮ॒  ಇನ್ದ್ರ॑ಶ್ಚ  ಮೇ
ಪ್ರ॒ಜಾಪ॑ತಿಶ್ಚ  ಮ॒  ಇನ್ದ್ರ॑ಶ್ಚ  ಮೇ  ॥  12 ॥
(ತ್ವಷ್ಟಾ॑  ಚ॒  – ದ್ಯೌಶ್ಚ॑  ಮ॒  – ಏಕ॑ವಿಗ್ಂಶತಿಶ್ಚ ) (ಅ
. 6)

ಅ॒ಗ್ಂ॒ಶುಶ್ಚ॑  ಮೇ  ರ॒ಶ್ಮಿಶ್ಚ॒  ಮೇ  ಽದಾ᳚ಭ್ಯಶ್ಚ॒  ಮೇ -
ಽಧಿ॑ಪತಿಶ್ಚ  ಮ  ಉಪಾ॒ಗ್ಂ॒ಶುಶ್ಚ॑  ಮೇ  ಽನ್ತರ್ಯಾ॒ಮಶ್ಚ॑
ಮ  ಐನ್ದ್ರವಾಯ॒ವಶ್ಚ॑  ಮೇ  ಮೈತ್ರಾವರು॒ಣಶ್ಚ॑  ಮ
ಆಶ್ವಿ॒ನಶ್ಚ॑  ಮೇ  ಪ್ರತಿಪ್ರ॒ಸ್ಥಾನ॑ಶ್ಚ  ಮೇ
ಶು॒ಕ್ರಶ್ಚ॑  ಮೇ  ಮ॒ನ್ಥೀ  ಚ॑  ಮ  ಆಗ್ರಯ॒ಣಶ್ಚ॑  ಮೇ
ವೈಶ್ವದೇ॒ವಶ್ಚ॑  ಮೇ  ಧ್ರು॒ವಶ್ಚ॑  ಮೇ  ವೈಶ್ವಾನ॒ರಶ್ಚ॑  ಮ
ಋತುಗ್ರ॒ಹಾಶ್ಚ॑  [ಋತುಗ್ರ॒ಹಾಶ್ಚ॑ , ಮೇ॒
ಽತಿ॒ಗ್ರಾ॒ಹ್ಯಾ᳚ಶ್ಚ  ಮ ] 13

ಮೇ  ಽತಿಗ್ರಾ॒ಹ್ಯಾ᳚ಶ್ಚ  ಮ  ಐನ್ದ್ರಾ॒ಗ್ನಶ್ಚ॑  ಮೇ
ವೈಶ್ವದೇ॒ವಶ್ಚ॑  ಮೇ  ಮರುತ್ವ॒ತೀಯಾ᳚ಶ್ಚ  ಮೇ
ಮಾಹೇ॒ನ್ದ್ರಶ್ಚ॑  ಮ  ಆದಿ॒ತ್ಯಶ್ಚ॑  ಮೇ  ಸಾವಿ॒ತ್ರಶ್ಚ॑
ಮೇ  ಸಾರಸ್ವ॒ತಶ್ಚ॑  ಮೇ  ಪೌ॒ಷ್ಣಶ್ಚ॑  ಮೇ  ಪಾತ್ನೀವ॒ತಶ್ಚ॑



ಮೇ  ಹಾರಿಯೋಜ॒ನಶ್ಚ॑  ಮೇ  ॥  14 ॥
(ಋ॒ತು॒ಗ್ರ॒ಹಾಶ್ಚ॒  – ಚತು॑ಸ್ತ್ರಿಗ್ಂಶಚ್ಚ  ) (ಅ . 7)

ಇ॒ದ್ಧ್ಮಶ್ಚ॑  ಮೇ  ಬ॒ರ್॒ಹಿಶ್ಚ॑  ಮೇ॒  ವೇದಿ॑ಶ್ಚ  ಮೇ॒
ಧಿಷ್ಣಿ॑ಯಾಶ್ಚ  ಮೇ॒  ಸ್ರುಚ॑ಶ್ಚ  ಮೇ  ಚಮ॒ಸಾಶ್ಚ॑  ಮೇ॒
ಗ್ರಾವಾ॑ಣಶ್ಚ  ಮೇ॒  ಸ್ವರ॑ವಶ್ಚ  ಮ  ಉಪರ॒ವಾಶ್ಚ॑  ಮೇ
ಽಧಿ॒ಷವ॑ಣೇ  ಚ  ಮೇ  ದ್ರೋಣಕಲ॒ಶಶ್ಚ॑  ಮೇ  ವಾಯ॒ವ್ಯಾ॑ನಿ  ಚ
ಮೇ  ಪೂತ॒ಭೃಚ್ಚ॑  ಮ  ಆಧವ॒ನೀಯ॑ಶ್ಚ  ಮ॒  ಆಗ್ನೀ᳚ದ್ಧ್ರ -ಞ್ಚ
ಮೇ  ಹವಿ॒ರ್ಧಾನ॑ -ಞ್ಚ  ಮೇ  ಗೃ॒ಹಾಶ್ಚ॑  ಮೇ॒  ಸದ॑ಶ್ಚ  ಮೇ
ಪುರೋ॒ಡಾಶಾ᳚ಶ್ಚ  ಮೇ  ಪಚ॒ತಾಶ್ಚ॑  ಮೇ -ಽವಭೃ॒ಥಶ್ಚ॑  ಮೇ
ಸ್ವಗಾಕಾ॒ರಶ್ಚ॑  ಮೇ  ॥  15 ॥
(ಗೃ॒ಹಾಶ್ಚ॒  – ಷೋಡ॑ಶ  ಚ ) (ಅ . 8)

ಅ॒ಗ್ನಿಶ್ಚ॑  ಮೇ  ಘ॒ರ್ಮಶ್ಚ॑  ಮೇ॒ -ಽರ್ಕಶ್ಚ॑  ಮೇ॒
ಸೂರ್ಯ॑ಶ್ಚ  ಮೇ  ಪ್ರಾ॒ಣಶ್ಚ॑  ಮೇ  ಽಶ್ವಮೇ॒ಧಶ್ಚ॑  ಮೇ
ಪೃಥಿ॒ವೀ  ಚ॒  ಮೇ  ಽದಿ॑ತಿಶ್ಚ  ಮೇ॒  ದಿತಿ॑ಶ್ಚ  ಮೇ॒
ದ್ಯೌಶ್ಚ॑  ಮೇ॒  ಶಕ್ವ॑ರೀರ॒ಙ್ಗುಲ॑ಯೋ॒  ದಿಶ॑ಶ್ಚ  ಮೇ
ಯ॒ಜ್ಞೇನ॑  ಕಲ್ಪನ್ತಾ॒ - ಮೃಕ್ಚ॑  ಮೇ॒  ಸಾಮ॑  ಚ  ಮೇ॒
ಸ್ತೋಮ॑ಶ್ಚ  ಮೇ॒  ಯಜು॑ಶ್ಚ  ಮೇ  ದೀ॒ಖ್ಷಾ  ಚ॑  ಮೇ॒  ತಪ॑ಶ್ಚ  ಮ
ಋ॒ತುಶ್ಚ॑  ಮೇ  ವ್ರ॒ತ -ಞ್ಚ॑  ಮೇ  ಽಹೋರಾ॒ತ್ರಯೋ᳚
ರ್ವೃ॒ಷ್ಟ್ಯಾ  ಬೃ॑ಹದ್ರಥನ್ತ॒ರೇ  ಚ॑  ಮೇ  ಯ॒ಜ್ಞೇನ॑
ಕಲ್ಪೇತಾಮ್  ॥  16 ॥
(ದೀ॒ಖ್ಷಾ -ಽ  – ಷ್ಟಾದ॑ಶ  ಚ  ) (ಅ . 9)

ಗರ್ಭಾ᳚ಶ್ಚ  ಮೇ  ವ॒ಥ್ಸಾಶ್ಚ॑  ಮೇ॒  ತ್ರ್ಯವಿ॑ಶ್ಚ  ಮೇ
ತ್ರ್ಯ॒ವೀ  ಚ॑  ಮೇ  ದಿತ್ಯ॒ವಾಟ್  ಚ॑  ಮೇ  ದಿತ್ಯೌ॒ಹೀ  ಚ॑  ಮೇ॒
ಪಞ್ಚಾ॑ವಿಶ್ಚ  ಮೇ  ಪಞ್ಚಾ॒ವೀ  ಚ॑  ಮೇ  ತ್ರಿವ॒ಥ್ಸಶ್ಚ॑  ಮೇ
ತ್ರಿವ॒ಥ್ಸಾ  ಚ॑  ಮೇ  ತುರ್ಯ॒ವಾಟ್  ಚ॑  ಮೇ  ತುರ್ಯೌ॒ಹೀ  ಚ॑
ಮೇ  ಪಷ್ಠ॒ವಾಚ್ಚ॑  ಮೇ  ಪಷ್ಠೌ॒ಹೀ  ಚ॑  ಮ  ಉ॒ಖ್ಷಾ  ಚ॑  ಮೇ  ವ॒ಶಾ
ಚ॑  ಮ  ಋಷ॒ಭಶ್ಚ॑ - [ವ॒ಶಾ  ಚ॑  ಮ  ಋಷ॒ಭಶ್ಚ॑ , ಮೇ॒  ವೇ॒ಹಚ್ಚ॑  ಮೇ
] 17

ಮೇ  ವೇ॒ಹಚ್ಚ॑  ಮೇ  ಽನ॒ಡ್ವಾನ್  ಚ॑  ಮೇ  ಧೇ॒ನುಶ್ಚ॑  ಮ॒
ಆಯು॑ರ್ಯ॒ಜ್ಞೇನ॑  ಕಲ್ಪತಾ -ಮ್ಪ್ರಾ॒ಣೋ  ಯ॒ಜ್ಞೇನ॑
ಕಲ್ಪತಾ -ಮಪಾ॒ನೋ  ಯ॒ಜ್ಞೇನ॑  ಕಲ್ಪತಾಂ -ವ್ಯಾಁ॒ನೋ
ಯ॒ಜ್ಞೇನ॑  ಕಲ್ಪತಾ॒ -ಞ್ಚಖ್ಷು॑ -ರ್ಯ॒ಜ್ಞೇನ॑
ಕಲ್ಪತಾ॒ಗ್॒  ಶ್ರೋತ್ರಂ॑ -ಯಁ॒ಜ್ಞೇನ॑  ಕಲ್ಪತಾ॒ -ಮ್ಮನೋ॑
ಯ॒ಜ್ಞೇನ॑  ಕಲ್ಪತಾಂ॒  ​ವಾಁಗ್  ಯ॒ಜ್ಞೇನ॑  ಕಲ್ಪತಾ -
ಮಾ॒ತ್ಮಾ  ಯ॒ಜ್ಞೇನ॑  ಕಲ್ಪತಾಂ -ಯಁ॒ಜ್ಞೋ  ಯ॒ಜ್ಞೇನ॑
ಕಲ್ಪತಾಮ್  ॥  18 ॥
(ಋ॒ಷ॒ಭಶ್ಚ॑  – ಚತ್ವಾರಿ॒ಗ್ಂ॒ಶಚ್ಚ॑ ) (ಅ . 10)



ಏಕಾ॑  ಚ  ಮೇ  ತಿ॒ಸ್ರಶ್ಚ॑  ಮೇ॒  ಪಞ್ಚ॑  ಚ  ಮೇ  ಸ॒ಪ್ತ  ಚ॑  ಮೇ॒
ನವ॑  ಚ  ಮ॒  ಏಕಾ॑ದಶ  ಚ  ಮೇ॒  ತ್ರಯೋ॑ದಶ  ಚ  ಮೇ॒  ಪಞ್ಚ॑ದಶ  ಚ  ಮೇ
ಸ॒ಪ್ತದ॑ಶ  ಚ  ಮೇ॒  ನವ॑ದಶ  ಚ  ಮ॒  ಏಕ॑ವಿಗ್ಂಶತಿಶ್ಚ  ಮೇ॒
ತ್ರಯೋ॑ವಿಗ್ಂಶತಿಶ್ಚ  ಮೇ॒  ಪಞ್ಚ॑ವಿಗ್ಂಶತಿಶ್ಚ  ಮೇ
ಸ॒ಪ್ತವಿಗ್ಂ॑ಶತಿಶ್ಚ  ಮೇ॒  ನವ॑ವಿಗ್ಂಶತಿಶ್ಚ  ಮ॒
ಏಕ॑ತ್ರಿಗ್ಂಶಚ್ಚ  ಮೇ॒  ತ್ರಯ॑ಸ್ತ್ರಿಗ್ಂಶಚ್ಚ  [ ] 19

ಮೇ॒  ಚತ॑ಸ್ರಶ್ಚ  ಮೇ॒  ಽಷ್ಟೌ  ಚ॑  ಮೇ॒  ದ್ವಾದ॑ಶ  ಚ  ಮೇ॒
ಷೋಡ॑ಶ  ಚ  ಮೇ  ವಿಗ್ಂಶ॒ತಿಶ್ಚ॑  ಮೇ॒  ಚತು॑ರ್ವಿಗ್ಂಶತಿಶ್ಚ
ಮೇ॒  ಽಷ್ಟಾವಿಗ್ಂ॑ಶತಿಶ್ಚ  ಮೇ॒  ದ್ವಾತ್ರಿಗ್ಂ॑ಶಚ್ಚ
ಮೇ॒  ಷಟ್ -ತ್ರಿಗ್ಂ॑ಶಚ್ಚ  ಮೇ  ಚತ್ವಾರಿ॒ಗ್ಂ॒ಶಚ್ಚ॑  ಮೇ॒
ಚತು॑ಶ್ಚತ್ವಾರಿಗ್ಂಶಚ್ಚ  ಮೇ॒
ಽಷ್ಟಾಚ॑ತ್ವಾರಿಗ್ಂಶಚ್ಚ  ಮೇ॒  ವಾಜ॑ಶ್ಚ  ಪ್ರಸ॒ವಶ್ಚಾ॑ -
ಪಿ॒ಜಶ್ಚ॒  ಕ್ರತು॑ಶ್ಚ॒  ಸುವ॑ಶ್ಚ  ಮೂ॒ರ್ಧಾ  ಚ॒
ವ್ಯಶ್ಞಿ॑ಯಶ್ಚಾ - -ನ್ತ್ಯಾಯ॒ನಶ್ಚಾ - ನ್ತ್ಯ॑ಶ್ಚ
ಭೌವ॒ನಶ್ಚ॒  ಭುವ॑ನ॒ಶ್ಚಾ -ಧಿ॑ಪತಿಶ್ಚ  ॥  20 ॥
(ತ್ರಯ॑ಸ್ತ್ರಿಗ್ಂಶಚ್ಚ॒  – ವ್ಯಶ್ಞಿ॑ಯ॒  – ಏಕಾ॑ದಶ  ಚ
) (ಅ . 11)

ವಾಜೋ॑  ನ -ಸ್ಸ॒ಪ್ತ  ಪ್ರ॒ದಿಶ॒ಶ್ಚತ॑ಸ್ರೋ  ವಾ  ಪರಾ॒ವತಃ॑
।  ವಾಜೋ॑  ನೋ॒  ವಿಶ್ವೈ᳚ರ್ದೇ॒ವೈ -ರ್ಧನ॑ಸಾತಾವಿ॒ಹಾವ॑ತು
॥  ವಿಶ್ವೇ॑  ಅ॒ದ್ಯ  ಮ॒ರುತೋ॒  ವಿಶ್ವ॑  ಊ॒ತೀ  ವಿಶ್ವೇ॑
ಭವನ್ತ್ವ॒ಗ್ನಯ॒ -ಸ್ಸಮಿ॑ದ್ಧಾಃ  ।  ವಿಶ್ವೇ॑  ನೋ  ದೇ॒ವಾ
ಅವ॒ಸಾ -ಽಽ  ಗ॑ಮನ್ತು॒  ವಿಶ್ವ॑ಮಸ್ತು॒  ದ್ರವಿ॑ಣಂ॒ -
ವಾಁಜೋ॑  ಅ॒ಸ್ಮೇ  ॥  ವಾಜ॑ಸ್ಯ  ಪ್ರಸ॒ವ -ನ್ದೇ॑ವಾ॒
ರಥೈ᳚ರ್ಯಾತಾ  ಹಿರ॒ಣ್ಯಯೈಃ᳚  ।  ಅ॒ಗ್ನಿರಿನ್ದ್ರೋ॒
ಬೃಹ॒ಸ್ಪತಿ॑ರ್ಮ॒ರುತ॒ -ಸ್ಸೋಮ॑ಪೀತಯೇ  ॥  ವಾಜೇ॑ವಾಜೇ
ಽವತ  ವಾಜಿನೋ  ನೋ॒  ಧನೇ॑ಷು  [ನೋ॒  ಧನೇ॑ಷು , ವಿ॒ಪ್ರಾ॒
ಅ॒ಮೃ॒ತಾ॒  ಋ॒ತ॒ಜ್ಞಾಃ॒  । ] 21

ವಿಪ್ರಾ  ಅಮೃತಾ  ಋತಜ್ಞಾಃ  ।  ಅ॒ಸ್ಯ  ಮದ್ಧ್ವಃ॑  ಪಿಬತ
ಮಾ॒ದಯ॑ದ್ಧ್ವ -ನ್ತೃ॒ಪ್ತಾ  ಯಾ॑ತ
ಪ॒ಥಿಭಿ॑ರ್ದೇವ॒ಯಾನೈಃ᳚  ॥  ವಾಜಃ॑  ಪು॒ರಸ್ತಾ॑ದು॒ತ
ಮ॑ದ್ಧ್ಯ॒ತೋ  ನೋ॒  ವಾಜೋ॑  ದೇ॒ವಾಗ್ಂ  ಋ॒ತುಭಿಃ॑
ಕಲ್ಪಯಾತಿ  ।  ವಾಜ॑ಸ್ಯ॒  ಹಿ  ಪ್ರ॑ಸ॒ವೋ  ನನ್ನ॑ಮೀತಿ॒
ವಿಶ್ವಾ॒  ಆಶಾ॒  ವಾಜ॑ಪತಿರ್ಭವೇಯಮ್  ॥  ಪಯಃ॑  ಪೃಥಿ॒ವ್ಯಾ -
ಮ್ಪಯ॒  ಓಷ॑ಧೀಷು॒  ಪಯೋ॑  ದಿ॒ವ್ಯ॑ನ್ತರಿ॑ಖ್ಷೇ॒  ಪಯೋ॑
ಧಾಮ್  ।  ಪಯ॑ಸ್ವತೀಃ  ಪ್ರ॒ದಿಶ॑ -ಸ್ಸನ್ತು॒  ಮಹ್ಯ᳚ಮ್  ॥  ಸ -
ಮ್ಮಾ॑  ಸೃಜಾಮಿ॒  ಪಯ॑ಸಾ  ಘೃ॒ತೇನ॒  ಸ -ಮ್ಮಾ॑  ಸೃಜಾಮ್ಯ॒ಪ  [ಸ
-ಮ್ಮಾ॑  ಸೃಜಾಮ್ಯ॒ಪಃ , ಓಷ॑ಧೀಭಿಃ  । ] 22



ಓಷ॑ಧೀಭಿಃ  ।  ಸೋ॑ -ಽಹಂ -ವಾಁಜಗ್ಂ॑  ಸನೇಯಮಗ್ನೇ  ॥
ನಕ್ತೋ॒ಷಾಸಾ॒  ಸಮ॑ನಸಾ॒  ವಿರೂ॑ಪೇ  ಧಾ॒ಪಯೇ॑ತೇ॒
ಶಿಶು॒ಮೇಕಗ್ಂ॑  ಸಮೀ॒ಚೀ  ।  ದ್ಯಾವಾ॒  ಖ್ಷಾಮಾ॑  ರು॒ಕ್ಮೋ
ಅ॒ನ್ತರ್ವಿ  ಭಾ॑ತಿ  ದೇ॒ವಾ  ಅ॒ಗ್ನಿ -ನ್ಧಾ॑ರಯ -
ನ್ದ್ರವಿಣೋ॒ದಾಃ  ॥  ಸ॒ಮು॒ದ್ರೋ॑ -ಽಸಿ॒
ನಭ॑ಸ್ವಾನಾ॒ರ್ದ್ರದಾ॑ನು -ಶ್ಶ॒ಭೂಂರ್ಮ॑ಯೋ॒ಭೂರ॒ಭಿ
ಮಾ॑  ವಾಹಿ॒  ಸ್ವಾಹಾ॑  ಮಾರು॒ತೋ॑ -ಽಸಿ  ಮ॒ರುತಾ᳚ -ಙ್ಗ॒ಣ -
ಶ್ಶ॒ಭೂಂರ್ಮ॑ಯೋ॒ಭೂರ॒ಭಿ  ಮಾ॑  ವಾಹಿ॒  ಸ್ವಾಹಾ॑
ಽವ॒ಸ್ಯುರ॑ಸಿ॒  ದುವ॑ಸ್ವಾಞ್ಛ॒ಭೂಂರ್ಮ॑ಯೋ॒ಭೂರಭಿ  ಮಾ॑
ವಾಹಿ॒  ಸ್ವಾಹಾ᳚  ॥  23 ॥
(ಧನೇ᳚  – ಷ್ವ॒ಪೋ  –
ದುವ॑ಸ್ವಾಞ್ಛ॒ಭೂಂರ್ಮ॑ಯೋ॒ಭೂರ॒ಭ  ಮಾ॒  -ದ್ವೇ  ಚ॑  ) (
ಅ . 12)

ಅ॒ಗ್ನಿಂ -ಯುಁ॑ನಜ್ಮಿ॒  ಶವ॑ಸಾ  ಘೃ॒ತೇನ॑  ದಿ॒ವ್ಯಗ್ಂ
ಸು॑ಪ॒ರ್ಣಂ -ವಁಯ॑ಸಾ  ಬೃ॒ಹನ್ತ᳚ಮ್  ।  ತೇನ॑  ವ॒ಯ -ಮ್ಪ॑ತೇಮ
ಬ್ರ॒ದ್ಧ್ನಸ್ಯ॑  ವಿ॒ಷ್ಟಪ॒ಗ್ಂ॒  ಸುವೋ॒  ರುಹಾ॑ಣಾ॒
ಅಧಿ॒  ನಾಕ॑  ಉತ್ತ॒ಮೇ  ॥  ಇ॒ಮೌ  ತೇ॑  ಪ॒ಖ್ಷಾವ॒ಜರೌ॑
ಪತ॒ತ್ರಿಣೋ॒  ಯಾಭ್ಯಾ॒ಗ್ಂ॒  ರಖ್ಷಾಗ್॑ -ಸ್ಯಪ॒ಹಗ್ಗ್ ​-
ಸ್ಯ॑ಗ್ನೇ  ।  ತಾಭ್ಯಾ᳚ -ಮ್ಪತೇಮ  ಸು॒ಕೃತಾ॑ಮು  ಲೋ॒ಕಂ -
ಯಁತ್ರರ್ ​ಷ॑ಯಃ  ಪ್ರಥಮ॒ಜಾ  ಯೇ  ಪು॑ರಾ॒ಣಾಃ  ॥  ಚಿದ॑ಸಿ
ಸಮು॒ದ್ರಯೋ॑ನಿ॒ರಿನ್ದು॒ರ್ದಖ್ಷ॑ -ಶ್ಶ್ಯೇ॒ನ  ಋ॒ತಾವಾ᳚
।  ಹಿರ॑ಣ್ಯಪಖ್ಷ -ಶ್ಶಕು॒ನೋ  ಭು॑ರ॒ಣ್ಯು -ರ್ಮ॒ಹಾನ್ -
ಥ್ಸ॒ಧಸ್ಥೇ᳚  ಧ್ರು॒ವ  [ಧ್ರು॒ವಃ , ಆ  ನಿಷ॑ತ್ತಃ  । ] 24

ಆ  ನಿಷ॑ತ್ತಃ  ॥  ನಮ॑ಸ್ತೇ  ಅಸ್ತು॒  ಮಾ  ಮಾ॑
ಹಿಗ್ಂಸೀ॒ರ್ವಿಶ್ವ॑ಸ್ಯ  ಮೂ॒ರ್ಧನ್ನಧಿ॑  ತಿಷ್ಠಸಿ
ಶ್ರಿ॒ತಃ  ।  ಸ॒ಮು॒ದ್ರೇ  ತೇ॒  ಹೃದ॑ಯ -ಮ॒ನ್ತರಾಯು॒ -
ರ್ದ್ಯಾವಾ॑ಪೃಥಿ॒ವೀ  ಭುವ॑ನೇ॒ಷ್ವರ್ಪಿ॑ತೇ  ॥  ಉ॒ದ್ನೋ
ದ॑ತ್ತೋದ॒ಧಿ -ಮ್ಭಿ॑ನ್ತ್ತ  ದಿ॒ವಃ
ಪ॒ರ್ಜನ್ಯಾ॑ದ॒ನ್ತರಿ॑ಖ್ಷಾ -ತ್ಪೃಥಿ॒ವ್ಯಾಸ್ತತೋ॑  ನೋ॒
ವೃಷ್ಟ್ಯಾ॑ವತ  ।  ದಿ॒ವೋ  ಮೂ॒ರ್ಧಾ -ಽಸಿ॑  ಪೃಥಿ॒ವ್ಯಾ
ನಾಭಿ॒ರೂರ್ಗ॒ಪಾಮೋಷ॑ಧೀನಾಮ್  ।  ವಿ॒ಶ್ವಾಯು॒ -ಶ್ಶರ್ಮ॑
ಸ॒ಪ್ರಥಾ॒  ನಮ॑ಸ್ಪ॒ಥೇ  ॥  ಯೇನರ್ ​ಷ॑ಯ॒ಸ್ತಪ॑ಸಾ  ಸ॒ತ್ರ - [
ಸ॒ತ್ರಮ್ , ಆಸ॒ತೇನ್ಧಾ॑ನಾ ] 25

-ಮಾಸ॒ತೇನ್ಧಾ॑ನಾ  ಅ॒ಗ್ನಿಗ್ಂ  ಸುವ॑ರಾ॒ಭರ॑ನ್ತಃ  ।
ತಸ್ಮಿ॑ನ್ನ॒ಹ -ನ್ನಿ  ದ॑ಧೇ॒  ನಾಕೇ॑  ಅ॒ಗ್ನಿಮೇ॒ತಂ -
ಯಁಮಾ॒ಹುರ್ಮನ॑ವ  ಸ್ತೀ॒ರ್ಣಬ॑ರ್ ​ಹಿಷಮ್  ॥  ತ -
ಮ್ಪತ್ನೀ॑ಭಿ॒ರನು॑  ಗಚ್ಛೇಮ  ದೇವಾಃ
ಪು॒ತ್ರೈರ್ಭ್ರಾತೃ॑ಭಿರು॒ತ  ವಾ॒  ಹಿರ॑ಣ್ಯೈಃ  ।  ನಾಕ॑ -



ಙ್ಗೃಹ್ಣಾ॒ನಾ -ಸ್ಸು॑ಕೃ॒ತಸ್ಯ॑  ಲೋ॒ಕೇ  ತೃ॒ತೀಯೇ॑
ಪೃ॒ಷ್ಠೇ  ಅಧಿ॑  ರೋಚ॒ನೇ  ದಿ॒ವಃ  ॥  ಆ  ವಾ॒ಚೋ  ಮದ್ಧ್ಯ॑ -ಮರುಹ
-ದ್ಭುರ॒ಣ್ಯುರ॒ಯ -ಮ॒ಗ್ನಿ -ಸ್ಸತ್ಪ॑ತಿ॒ಶ್ಚೇಕಿ॑ತಾನಃ  ।
ಪೃ॒ಷ್ಠೇ  ಪೃ॑ಥಿ॒ವ್ಯಾ  ನಿಹಿ॑ತೋ॒  ದವಿ॑ದ್ಯುತ -ದಧಸ್ಪ॒ದ -
ಙ್ಕೃ॑ಣುತೇ॒  [-ದಧಸ್ಪ॒ದ -ಙ್ಕೃ॑ಣುತೇ , ಯೇ  ಪೃ॑ತ॒ನ್ಯವಃ॑  ।
] 26

ಯೇ  ಪೃ॑ತ॒ನ್ಯವಃ॑  ॥  ಅ॒ಯಮ॒ಗ್ನಿರ್ವೀ॒ರತ॑ಮೋ  ವಯೋ॒ಧಾ -
ಸ್ಸ॑ಹ॒ಸ್ರಿಯೋ॑  ದೀಪ್ಯತಾ॒ಮಪ್ರ॑ಯುಚ್ಛನ್ನ್  ।
ವಿ॒ಭ್ರಾಜ॑ಮಾನ -ಸ್ಸರಿ॒ರಸ್ಯ॒  ಮದ್ಧ್ಯ॒  ಉಪ॒  ಪ್ರ  ಯಾ॑ತ
ದಿ॒ವ್ಯಾನಿ॒  ಧಾಮ॑  ॥  ಸ -ಮ್ಪ್ರ  ಚ್ಯ॑ವದ್ಧ್ವ॒ಮನು॒  ಸ -
ಮ್ಪ್ರ  ಯಾ॒ತಾಗ್ನೇ॑  ಪ॒ಥೋ  ದೇ॑ವ॒ಯಾನಾ᳚ನ್
ಕೃಣುದ್ಧ್ವಮ್  ।  ಅ॒ಸ್ಮಿನ್ -ಥ್ಸ॒ಧಸ್ಥೇ॒
ಅದ್ಧ್ಯುತ್ತ॑ರಸ್ಮಿ॒ನ್  ವಿಶ್ವೇ॑  ದೇವಾ॒  ಯಜ॑ಮಾನಶ್ಚ
ಸೀದತ  ॥  ಯೇನಾ॑  ಸ॒ಹಸ್ರಂ॒ -ವಁಹ॑ಸಿ॒  ಯೇನಾ᳚ಗ್ನೇ
ಸರ್ವವೇದ॒ಸಮ್  ।  ತೇನೇ॒ಮಂ -ಯಁ॒ಜ್ಞ -ನ್ನೋ॑  ವಹ
ದೇವ॒ಯಾನೋ॒  ಯ  [ದೇವ॒ಯಾನೋ॒  ಯಃ , ಉ॒ತ್ತ॒ಮಃ  । ] 27

ಉ॑ತ್ತ॒ಮಃ  ॥  ಉ -ದ್ಬು॑ದ್ಧ್ಯಸ್ವಾಗ್ನೇ॒  ಪ್ರತಿ॑
ಜಾಗೃಹ್ಯೇನ  ಮಿಷ್ಟಾಪೂ॒ರ್ತೇ  ಸಗ್ಂ  ಸೃ॑ಜೇಥಾಮ॒ಯ -ಞ್ಚ॑  ।
ಪುನಃ॑  ಕೃ॒ಣ್ವಗ್ಗ್ ​ಸ್ತ್ವಾ॑  ಪಿ॒ತರಂ॒ -ಯುಁವಾ॑ನ -
ಮ॒ನ್ವಾತಾಗ್ಂ॑ಸೀ॒ -ತ್ತ್ವಯಿ॒  ತನ್ತು॑ಮೇ॒ತಮ್  ॥  ಅ॒ಯ -
ನ್ತೇ॒  ಯೋನಿ॑ರ್ -ಋ॒ತ್ವಿಯೋ॒  ಯತೋ॑  ಜಾ॒ತೋ  ಅರೋ॑ಚಥಾಃ  ।  ತ -
ಞ್ಜಾ॒ನನ್ನ॑ಗ್ನ॒  ಆ  ರೋ॒ಹಾಥಾ॑  ನೋ  ವರ್ಧಯಾ  ರ॒ಯಿಮ್  ॥  28 ॥
(ಧ್ರು॒ವಃ  – ಸ॒ತ್ರಂ  – ಕೃ॑ಣುತೇ॒  – ಯಃ  –
ಸ॒ಪ್ತತ್ರಿಗ್ಂ॑ಶಚ್ಚ  ) (ಅ . 13)

ಮಮಾ᳚ಗ್ನೇ॒  ವರ್ಚೋ॑  ವಿಹ॒ವೇಷ್ವ॑ಸ್ತು  ವ॒ಯ -
ನ್ತ್ವೇನ್ಧಾ॑ನಾ  ಸ್ತ॒ನುವ॑ -ಮ್ಪುಷೇಮ  ।  ಮಹ್ಯ॑ -
ನ್ನಮನ್ತಾ -ಮ್ಪ್ರ॒ದಿಶ॒ಶ್ಚತ॑ಸ್ರ॒  ಸ್ತ್ವಯಾ -
ಽದ್ಧ್ಯ॑ಖ್ಷೇಣ॒  ಪೃತ॑ನಾ  ಜಯೇಮ  ॥  ಮಮ॑  ದೇ॒ವಾ  ವಿ॑ಹ॒ವೇ
ಸ॑ನ್ತು॒  ಸರ್ವ॒  ಇನ್ದ್ರಾ॑ವನ್ತೋ  ಮ॒ರುತೋ॒
ವಿಷ್ಣು॑ರ॒ಗ್ನಿಃ  ।  ಮಮಾ॒ನ್ತರಿ॑ಖ್ಷ  ಮು॒ರು
ಗೋ॒ಪಮ॑ಸ್ತು॒  ಮಹ್ಯಂ॒ -ವಾಁತಃ॑  ಪವತಾ॒ -ಙ್ಕಾಮೇ॑
ಅ॒ಸ್ಮಿನ್ನ್  ॥  ಮಯಿ॑  ದೇ॒ವಾ  ದ್ರವಿ॑ಣ॒  ಮಾಯ॑ಜನ್ತಾ॒ -
ಮ್ಮಯ್ಯಾ॒  ಶೀರ॑ಸ್ತು॒  ಮಯಿ॑  ದೇ॒ವಹೂ॑ತಿಃ  ।  ದೈವ್ಯಾ॒
ಹೋತಾ॑ರಾ  ವನಿಷನ್ತ॒  [ವನಿಷನ್ತ , ಪೂರ್ವೇ  ಽರಿ॑ಷ್ಟಾ -
ಸ್ಸ್ಯಾಮ ] 29

ಪೂರ್ವೇ  ಽರಿ॑ಷ್ಟಾ -ಸ್ಸ್ಯಾಮ  ತ॒ನುವಾ॑  ಸು॒ವೀರಾಃ᳚  ॥
ಮಹ್ಯಂ॑ -ಯಁಜನ್ತು॒  ಮಮ॒  ಯಾನಿ॑  ಹ॒ವ್ಯಾ -ಽಽಕೂ॑ತಿ -



ಸ್ಸ॒ತ್ಯಾ  ಮನ॑ಸೋ  ಮೇ  ಅಸ್ತು  ।  ಏನೋ॒  ಮಾನಿಗಾ᳚ -
ಙ್ಕತ॒ಮಚ್ಚ॒ನಾಹಂ -ವಿಁಶ್ವೇ॑  ದೇವಾಸೋ॒  ಅಧಿ॑ವೋಚ  ತಾ  ಮೇ
॥  ದೇವೀ᳚ -ಷ್ಷಡುರ್ವೀರು॒ರುಣಃ॑  ಕೃಣೋತ॒  ವಿಶ್ವೇ॑  ದೇವಾ
ಸ  ಇ॒ಹ  ವೀ॑ರಯದ್ಧ್ವಮ್  ।  ಮಾಹಾ᳚ಸ್ಮಹಿ  ಪ್ರ॒ಜಯಾ॒  ಮಾ
ತ॒ನೂಭಿ॒ರ್ಮಾ  ರ॑ಧಾಮ  ದ್ವಿಷ॒ತೇ  ಸೋ॑ಮ  ರಾಜನ್ನ್  ॥
ಅ॒ಗ್ನಿರ್ಮ॒ನ್ಯು -ಮ್ಪ್ರ॑ತಿನು॒ದ -ನ್ಪು॒ರಸ್ತಾ॒ - [
ಪ್ರ॑ತಿನು॒ದ -ನ್ಪು॒ರಸ್ತಾ᳚ತ್ , ಅದ॑ಬ್ಧೋ  ಗೋ॒ಪಾಃ ] 30

-ದದ॑ಬ್ಧೋ  ಗೋ॒ಪಾಃ  ಪರಿ॑ಪಾಹಿ  ನ॒ಸ್ತ್ವಮ್  ।
ಪ್ರ॒ತ್ಯಞ್ಚೋ॑  ಯನ್ತು  ನಿ॒ಗುತಃ॒  ಪುನ॒ಸ್ತೇ॑  ಽಮೈಷಾ᳚ -
ಞ್ಚಿ॒ತ್ತ -ಮ್ಪ್ರ॒ಬುಧಾ॒  ವಿನೇ॑ಶತ್  ॥  ಧಾ॒ತಾ  ಧಾ॑ತೃ॒ಣಾ
-ಮ್ಭುವ॑ನಸ್ಯ॒  ಯಸ್ಪತಿ॑  ರ್ದೇ॒ವಗ್ಂ  ಸ॑ವಿ॒ತಾರ॑ಮಭಿ
ಮಾತಿ॒ಷಾಹ᳚ಮ್  ।  ಇ॒ಮಂ -ಯಁ॒ಜ್ಞ  ಮ॒ಶ್ವಿನೋ॒ಭಾ
ಬೃಹ॒ಸ್ಪತಿ॑  ರ್ದೇ॒ವಾಃ  ಪಾ᳚ನ್ತು॒  ಯಜ॑ಮಾನ -
ನ್ನ್ಯ॒ರ್ಥಾತ್  ॥  ಉ॒ರು॒ವ್ಯಚಾ॑  ನೋ  ಮಹಿ॒ಷ -ಶ್ಶರ್ಮ॑
ಯಗ್ಂ  ಸದ॒ಸ್ಮಿನ್ . ಹವೇ॑  ಪುರುಹೂ॒ತಃ  ಪು॑ರು॒ಖ್ಷು  ।  ಸ
ನಃ॑  ಪ್ರ॒ಜಾಯೈ॑  ಹರ್ಯಶ್ವ  ಮೃಡ॒ಯೇನ್ದ್ರ॒  ಮಾ  [
ಮೃಡ॒ಯೇನ್ದ್ರ॒  ಮಾ , ನೋ॒  ರೀ॒ರಿ॒ಷೋ॒  ಮಾ  ಪರಾ॑  ದಾಃ  । ] 31

ನೋ॑  ರೀರಿಷೋ॒  ಮಾ  ಪರಾ॑  ದಾಃ  ॥  ಯೇ  ನ॑ -ಸ್ಸ॒ಪತ್ನಾ॒  ಅಪ॒ತೇ
ಭ॑ವನ್ತ್ವಿನ್ದ್ರಾ॒ -ಗ್ನಿಭ್ಯಾ॒ಮವ॑  ಬಾಧಾಮಹೇ॒  ತಾನ್  ।
ವಸ॑ವೋ  ರು॒ದ್ರಾ  ಆ॑ದಿ॒ತ್ಯಾ  ಉ॑ಪರಿ॒  ಸ್ಪೃಶ॑ -ಮ್ಮೋ॒ಗ್ರ
-ಞ್ಚೇತ್ತಾ॑ರಮಧಿ  ರಾ॒ಜಮ॑ಕ್ರನ್ನ್  ॥  ಅ॒ರ್ವಾಞ್ಚ॒
ಮಿನ್ದ್ರ॑ಮ॒ಮುತೋ॑  ಹವಾಮಹೇ॒  ಯೋ  ಗೋ॒ಜಿ -ದ್ಧ॑ನ॒ -
ಜಿದ॑ಶ್ವ॒ -ಜಿದ್ಯಃ  ।  ಇ॒ಮನ್ನೋ॑  ಯ॒ಜ್ಞಂ -ವಿಁ॑ಹ॒ವೇ
ಜು॑ಷಸ್ವಾ॒ಸ್ಯ  ಕು॑ರ್ಮೋ  ಹರಿವೋ  ಮೇ॒ದಿನ॑ -ನ್ತ್ವಾ  ॥  32 ॥
(ವ॒ನಿ॒ಷ॒ನ್ತ॒  – ಪು॒ರಸ್ತಾ॒ನ್  – ಮಾ  –
ತ್ರಿಚ॑ತ್ವಾರಿಗ್ಂಶಚ್ಚ ) (ಅ . 14)

ಅ॒ಗ್ನೇರ್ಮ॑ನ್ವೇ  ಪ್ರಥ॒ಮಸ್ಯ॒  ಪ್ರಚೇ॑ತಸೋ॒  ಯ -
ಮ್ಪಾಞ್ಚ॑ಜನ್ಯ -ಮ್ಬ॒ಹವ॑ -ಸ್ಸಮಿ॒ನ್ಧತೇ᳚  ।
ವಿಶ್ವ॑ಸ್ಯಾಂ -ವಿಁ॒ಶಿ  ಪ್ರ॑ವಿವಿಶಿ॒ವಾಗ್ಂ  ಸ॑ಮೀಮಹೇ॒
ಸ  ನೋ॑  ಮುಞ್ಚ॒ತ್ವಗ್ಂ  ಹ॑ಸಃ  ॥  ಯಸ್ಯೇ॒ದ -
ಮ್ಪ್ರಾ॒ಣನ್ನಿ॑ಮಿ॒ಷ -ದ್ಯದೇಜ॑ತಿ॒  ಯಸ್ಯ॑  ಜಾ॒ತ -
ಞ್ಜನ॑ಮಾನ -ಞ್ಚ॒  ಕೇವ॑ಲಮ್  ।  ಸ್ತೌಮ್ಯ॒ಗ್ನಿ -
ನ್ನಾ॑ಥಿ॒ತೋ  ಜೋ॑ಹವೀಮಿ॒  ಸ  ನೋ॑  ಮುಞ್ಚ॒ತ್ವಗ್ಂ  ಹ॑ಸಃ  ॥
ಇನ್ದ್ರ॑ಸ್ಯ  ಮನ್ಯೇ  ಪ್ರಥ॒ಮಸ್ಯ॒  ಪ್ರಚೇ॑ತಸೋ
ವೃತ್ರ॒ಘ್ನ -ಸ್ಸ್ತೋಮಾ॒  ಉಪ॒  ಮಾಮು॒ಪಾಗುಃ॑  ।  ಯೋ
ದಾ॒ಶುಷ॑ -ಸ್ಸು॒ಕೃತೋ॒  ಹವ॒ಮುಪ॒  ಗನ್ತಾ॒  [ಗನ್ತಾ᳚ , ಸ  ನೋ॑
ಮುಞ್ಚ॒ತ್ವಗ್ಂ  ಹ॑ಸಃ  । ] 33



ಸ  ನೋ॑  ಮುಞ್ಚ॒ತ್ವಗ್ಂ  ಹ॑ಸಃ  ॥  ಯ -ಸ್ಸ॑ಙ್ಗ್ರಾ॒ಮ -
ನ್ನಯ॑ತಿ॒  ಸಂ -ವಁ॒ಶೀ  ಯು॒ಧೇ  ಯಃ  ಪು॒ಷ್ಟಾನಿ॑
ಸಗ್ಂಸೃ॒ಜತಿ॑  ತ್ರ॒ಯಾಣಿ॑  ।  ಸ್ತೌಮೀನ್ದ್ರ॑ -
ನ್ನಾಥಿ॒ತೋ  ಜೋ॑ಹವೀಮಿ॒  ಸ  ನೋ॑  ಮುಞ್ಚ॒ತ್ವಗ್ಂ  ಹ॑ಸಃ  ॥
ಮ॒ನ್ವೇ  ವಾ᳚ -ಮ್ಮಿತ್ರಾ  ವರುಣಾ॒  ತಸ್ಯ॑  ವಿತ್ತ॒ಗ್ಂ॒
ಸತ್ಯೌ॑ಜಸಾ  ದೃಗ್ಂಹಣಾ॒  ಯ -ನ್ನು॒ದೇಥೇ᳚  ।  ಯಾ
ರಾಜಾ॑ನಗ್ಂ  ಸ॒ರಥಂ॑ -ಯಾಁ॒ಥ  ಉ॑ಗ್ರಾ॒  ತಾ  ನೋ॑
ಮುಞ್ಚತ॒ಮಾಗ॑ಸಃ  ॥  ಯೋ  ವಾ॒ಗ್ಂ॒  ರಥ॑  ಋ॒ಜುರ॑ಶ್ಮಿ -
ಸ್ಸ॒ತ್ಯಧ॑ರ್ಮಾ॒  ಮಿಥು॒  ಶ್ಚರ॑ನ್ತ -ಮುಪ॒ಯಾತಿ॑
ದೂ॒ಷಯನ್ನ್॑  ।  ಸ್ತೌಮಿ॑  [ ] 34

ಮಿ॒ತ್ರಾವರು॑ಣಾ  ನಾಥಿ॒ತೋ  ಜೋ॑ಹವೀಮಿ॒  ತೌ  ನೋ॑
ಮುಞ್ಚತ॒ಮಾಗ॑ಸಃ  ॥  ವಾ॒ಯೋ -ಸ್ಸ॑ವಿ॒ತು  ರ್ವಿ॒ದಥಾ॑ನಿ
ಮನ್ಮಹೇ॒  ಯಾವಾ᳚ತ್ಮ॒ನ್ವ -ದ್ಬಿ॑ಭೃ॒ತೋ  ಯೌ  ಚ॒  ರಖ್ಷ॑ತಃ
।  ಯೌ  ವಿಶ್ವ॑ಸ್ಯ  ಪರಿ॒ಭೂ  ಬ॑ಭೂ॒ವತು॒ಸ್ತೌ  ನೋ॑
ಮುಞ್ಚತ॒ಮಾಗ॑ಸಃ  ॥  ಉಪ॒  ಶ್ರೇಷ್ಠಾ॑ನ  ಆ॒ಶಿಷೋ॑
ದೇ॒ವಯೋ॒ರ್ಧರ್ಮೇ॑  ಅಸ್ಥಿರನ್ನ್  ।  ಸ್ತೌಮಿ॑  ವಾ॒ಯುಗ್ಂ
ಸ॑ವಿ॒ತಾರ॑ -ನ್ನಾಥಿ॒ತೋ  ಜೋ॑ಹವೀಮಿ॒  ತೌ  ನೋ॑
ಮುಞ್ಚತ॒ಮಾಗ॑ಸಃ  ॥  ರ॒ಥೀತ॑ಮೌ  ರಥೀ॒ನಾಮ॑ಹ್ವ  ಊ॒ತಯೇ॒
ಶುಭ॒ -ಙ್ಗಮಿ॑ಷ್ಠೌ  ಸು॒ಯಮೇ॑ಭಿ॒ರಶ್ವೈಃ᳚  ।  ಯಯೋ᳚ - [
ಯಯೋಃ᳚ , ವಾ॒ -ನ್ದೇ॒ವೌ॒  ದೇ॒ವೇಷ್ವ -ನಿ॑ಶಿತ॒ -] 35

-ರ್ವಾ -ನ್ದೇವೌ  ದೇ॒ವೇಷ್ವ -ನಿ॑ಶಿತ॒ -ಮೋಜ॒ಸ್ತೌ  ನೋ॑
ಮುಞ್ಚತ॒ಮಾಗ॑ಸಃ  ॥  ಯದಯಾ॑ತಂ -ವಁಹ॒ತುಗ್ಂ  ಸೂ॒ರ್ಯಾಯಾ᳚ -
ಸ್ತ್ರಿಚ॒ಕ್ರೇಣ॑  ಸ॒ಗ್ಂ॒  ಸದ॑ಮಿ॒ಚ್ಛಮಾ॑ನೌ  ।
ಸ್ತೌಮಿ॑  ದೇ॒ವಾ  ವ॒ಶ್ವಿನೌ॑  ನಾಥಿ॒ತೋ  ಜೋ॑ಹವೀಮಿ॒  ತೌ
ನೋ॑  ಮುಞ್ಚತ॒ಮಾಗ॑ಸಃ  ॥  ಮ॒ರುತಾ᳚ -ಮ್ಮನ್ವೇ॒  ಅಧಿ॑ನೋ
ಬ್ರುವನ್ತು॒  ಪ್ರೇಮಾಂ -ವಾಁಚಂ॒ -ವಿಁಶ್ವಾ॑  ಮವನ್ತು॒
ವಿಶ್ವೇ᳚  ।  ಆ॒ಶೂನ್ . ಹು॑ವೇ  ಸು॒ಯಮಾ॑ನೂ॒ತಯೇ॒  ತೇ  ನೋ॑
ಮುಞ್ಚ॒ನ್ತ್ವೇನ॑ಸಃ  ॥  ತಿ॒ಗ್ಮಮಾಯು॑ಧಂ -ವೀಁಡಿ॒ತಗ್ಂ
ಸಹ॑ಸ್ವ -ದ್ದಿ॒ವ್ಯಗ್ಂ  ಶರ್ಧಃ॒  [ಶರ್ಧಃ॑ , ಪೃತ॑ನಾಸು
ಜಿ॒ಷ್ಣು  । ] 36

ಪೃತ॑ನಾಸು  ಜಿ॒ಷ್ಣು  ।  ಸ್ತೌಮಿ॑  ದೇ॒ವಾ -ನ್ಮ॒ರುತೋ॑
ನಾಥಿ॒ತೋ  ಜೋ॑ಹವೀಮಿ॒  ತೇ  ನೋ॑  ಮುಞ್ಚ॒ನ್ತ್ವೇನ॑ಸಃ  ॥
ದೇ॒ವಾನಾ᳚ -ಮ್ಮನ್ವೇ॒  ಅಧಿ॑  ನೋ  ಬ್ರುವನ್ತು॒  ಪ್ರೇಮಾಂ -
ವಾಁಚಂ॒ -ವಿಁಶ್ವಾ॑ಮವನ್ತು॒  ವಿಶ್ವೇ᳚  ।  ಆ॒ಶೂನ್ . ಹು॑ವೇ
ಸು॒ಯಮಾ॑ನೂ॒ತಯೇ॒  ತೇ  ನೋ॑  ಮುಞ್ಚ॒ನ್ತ್ವೇನ॑ಸಃ  ॥  ಯದಿ॒ದ
-ಮ್ಮಾ॑ -ಽಭಿ॒ಶೋಚ॑ತಿ॒  ಪೌರು॑ಷೇಯೇಣ॒  ದೈವ್ಯೇ॑ನ  ।
ಸ್ತೌಮಿ॒  ವಿಶ್ವಾ᳚ -ನ್ದೇ॒ವಾ -ನ್ನಾ॑ಥಿ॒ತೋ  ಜೋ॑ಹವೀಮಿ॒
ತೇ  ನೋ॑  ಮುಞ್ಚ॒ನ್ತ್ವೇನ॑ಸಃ  ॥  ಅನು॑ನೋ॒ -ಽದ್ಯಾನು॑ಮತಿ॒

-ನ್ವಿದ॑ನುಮತೇ॒  ತ್ವಂ  ​ವೈಁ᳚ಶ್ವಾನ॒ರೋ  ನ॑
ಊ॒ತ್ಯಾಪೃ॒ಷ್ಟೋ  ದಿ॒ವಿ > 4 ॥  ಯೇ  ಅಪ್ರ॑ಥೇತಾ॒ -
ಮಮಿ॑ತೇಭಿ॒  ರೋಜೋ॑ಭಿ॒  ರ್ಯೇ  ಪ್ರ॑ತಿ॒ಷ್ಠೇ  ಅಭ॑ವತಾಂ॒ -
ವಁಸೂ॑ನಾಮ್  ।  ಸ್ತೌಮಿ॒  ದ್ಯಾವಾ॑  ಪೃಥಿ॒ವೀ  ನಾ॑ಥಿ॒ತೋ
ಜೋ॑ಹವೀಮಿ॒  ತೇ  ನೋ॑  ಮುಞ್ಚತ॒ಮಗ್ಂ  ಹ॑ಸಃ  ॥  ಉರ್ವೀ॑
ರೋದಸೀ॒  ವರಿ॑ವಃ  ಕೃಣೋತ॒ -ಙ್ಖ್ಷೇತ್ರ॑ಸ್ಯ  ಪತ್ನೀ॒  ಅಧಿ॑
ನೋ  ಬ್ರೂಯಾತಮ್  ।  ಸ್ತೌಮಿ॒  ದ್ಯಾವಾ॑  ಪೃಥಿ॒ವೀ  ನಾ॑ಥಿ॒ತೋ
ಜೋ॑ಹವೀಮಿ॒  ತೇ  ನೋ॑  ಮುಞ್ಚತ॒ಮಗ್ಂ  ಹ॑ಸಃ  ॥  ಯ -ತ್ತೇ॑  ವ॒ಯ -
ಮ್ಪು॑ರುಷ॒ತ್ರಾ  ಯ॑ವಿ॒ಷ್ಠಾ  ವಿ॑ದ್ವಾಗ್ಂಸಶ್ಚಕೃ॒ಮಾ
ಕಚ್ಚ॒ನಾ - [ಕಚ್ಚ॒ನ , ಆಗಃ॑  । ] 38

-ಽಽಗಃ॑  ।  ಕೃ॒ಧೀ  ಸ್ವ॑ಸ್ಮಾಗ್ಂ  ಅದಿ॑ತೇ॒ರನಾ॑ಗಾ॒
ವ್ಯೇನಾಗ್ಂ॑ಸಿ  ಶಿಶ್ರಥೋ॒  ವಿಷ್ವ॑ಗಗ್ನೇ  ॥  ಯಥಾ॑  ಹ॒  ತ -
ದ್ವ॑ಸವೋ  ಗೌ॒ರ್ಯ॑ -ಞ್ಚಿ -ತ್ಪ॒ದಿಷಿ॒ತಾ  ಮಮು॑ಞ್ಚತಾ
ಯಜತ್ರಾಃ  ।  ಏ॒ವಾ  ತ್ವಮ॒ಸ್ಮ -ತ್ಪ್ರಮು॑ಞ್ಚಾ॒
ವ್ಯಗ್ಂಹಃ॒  ಪ್ರಾತಾ᳚ರ್ಯಗ್ನೇ  ಪ್ರತ॒ರಾನ್ನ॒  ಆಯುಃ॑  ॥  39
॥
(ಗನ್ತಾ॑  – ದೂ॒ಷಯ॒ನ್ -ಥ್ಸ್ತೌಮಿ॒  – ಯಯೋಃ॒  – ಶರ್ಧೋ -ಽ  –
ನು॑ಮತಿ॒ರನು॑  – ಚ॒ನ  – ಚತು॑ಸ್ತ್ರಿಗ್ಂಶಚ್ಚ ) (ಅ . 15)

(ಅ॒ಗ್ನೇರ್ಮ॑ನ್ವೇ॒  – ಯಸ್ಯೇ॒ದ - ಮಿನ್ದ್ರ॑ಸ್ಯ॒  – ಯ -ಸ್ಸ॑
-ಙ್ಗ್ರಾ॒ಮಮಿನ್ದ್ರ॒ಗ್ಂ॒  – ಸ  ನೋ॑  ಮುಞ್ಚ॒ತ್ವಗ್ಂ  ಹ॑ಸಃ
।  ಮ॒ನ್ವೇ  ವಾ॒ನ್ತಾ  ನೋ॑  ಮುಞ್ಚತ॒ಮಾಗ॑ಸಃ  ।  ಯೋ  ವಾಂ᳚  –
ವಾ॒ಯೋ - ರುಪ॑  – ರ॒ಥೀತ॑ಮೌ॒  – ಯದಯಾ॑ತ -ಮ॒ಶ್ವಿನೌ॒  – ತೌ  ನೋ॑
ಮುಞ್ಚತ॒ಮಾಗ॑ಸಃ  ।  ಮ॒ರುತಾ᳚ನ್ - ತಿ॒ಗ್ಮಂ  – ಮ॒ರುತೋ॑  –
ದೇ॒ವಾನಾಂ॒  – ​ಯಁದಿ॒ದಂ -ವಿಁಶ್ವಾ॒ನ್  – ತೇ  ನೋ॑
ಮುಞ್ಚ॒ನ್ತ್ವೇನ॑ಸಃ  ।  ಅನು॑  ನ॒  – ಉರ್ವೀ॒  –
ದ್ಯಾವಾ॑ಪೃಥಿ॒ವೀ  – ತೇ  ನೋ॑  ಮುಞ್ಚತ॒ಮಗ್ಂಹ॑ಸೋ॒
ಯತ್ತೈ᳚  ।  ಚ॒ತುರಗ್ಂ  ಹ॑ಸ॒ -ಷ್ಷಾಡಾಗ॑ಸಶ್ಚ॒ತುರೇನ॑ಸೋ॒
ದ್ವಿರಗ್ಂಹ॑ಸಃ  । )

(ಅಗ್ನಾ॑ವಿಷ್ಣೂ॒  – ಜ್ಯೈಷ್ಠಯ॒ಗ್ಂ॒  – ಶಞ್ಚೋ  – ರ್ಕ್ಚಾ  –
ಽಶ್ಮಾ॑  ಚಾ॒  – ಗ್ನಿಶ್ಚಾ॒ - ಽಗ್ಂ॒ಶು  –
ಶ್ಚೇ॒ದ್ಧ್ಮಶ್ಚಾ॒  -ಽಗ್ನಿಶ್ಚ॑  ಘ॒ರ್ಮಾ  – ಗರ್ಭಾ॒  –
ಶ್ಚೈಕಾ॑  ಚ॒  – ವಾಜೋ॑  ನೋ  – ಅ॒ಗ್ನಿಂ -ಯುಁ॑ನಜ್ಮಿ॒  – ಮಮಾ᳚ -
ಽಗ್ನೇ  – ಅ॒ಗ್ನೇರ್ಮ॑ನ್ವೇ॒  – ಪಞ್ಚ॑ದಶ  । )

(ಅಗ್ನಾ॑ವಿಷ್ಣೂ  – ಅ॒ಗ್ನಿಶ್ಚ॒  – ವಾಜೋ॑  ನೋ॒  – ಅದ॑ಬ್ಧೋ
ಗೋ॒ಪಾ  – ನವ॑ತ್ರಿಗ್ಂಶತ್ )



(ಅಗ್ನಾ॑ವಿಷ್ಣೂ , ಪ್ರತ॒ರಾನ್ನ॒  ಆಯುಃ॑ )

(ಯುಞ್ಜಾ॒ನೋ  – ವಿಷ್ಣೋ॑ - ರಪಾ॒ಗ್ಂ॒  – ರ॒ಶ್ಮಿ  – ರ್ನಮೋ  -
ಽಶ್ಮ॒  – ಅಗ್ನಾ॑ವಿಷ್ಣೂ  – ಸ॒ಪ್ತ  ) (7)

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಞ್ಚತುರ್ಥಕಾಣ್ಡೇ  ಸಪ್ತಮಃ  ಪ್ರಶ್ನ -ಸ್ಸಮಾಪ್ತಃ  ॥

